
La ilustración del vehículo muestra equipamiento opcional.  
Gama ID. Buzz con motores EU6 consumo medio: 21 kWh/100 km. 
Emisión de CO2: 0 g/km.

El nuevo icono 100% eléctrico

Conduce el futuro de la movilidad eléctrica con el nuevo  
ID. Buzz Pro. Descubre un nuevo concepto de espacio  
interior y una conectividad de última generación a la altura  
de tus mejores planes. ¿Listo para cargarte de buena energía?

Son moitos os que se aferran á idea de 
que o tema enerxético vai seguir como está 
durante moitos lustros máis. Ademais de 
non asumir a transformación do automó-
bil, do motor de combustión ao eléctrico e 
outras fontes enerxéticas, tampouco cren 
que outros sectores deixen de depender 
do ouro negro para mudar cara ás ener-
xías verdes. Pois temos que dicirlles que os 
analistas e os últimos estudos avalan este 
cambio. Deixando claro que o declive do 
consumo do petróleo é irreversible.

As últimas estimacións da AIE (Axencia 
Internacional de Enerxía) apuntan a que o 
consumo dos tres principais combustibles 
fósiles comezará a diminuír nesta mesma 
década debido ao rápido crecemento das 
enerxías renovables e a difusión dos ve-
hículos eléctricos. Xa nos atopamos "no 
principio do fin" da era dos combustibles 
fósiles, segundo o principal organismo de 
control enerxético mundial, que por pri-
meira vez prognosticou que a demanda 
de petróleo, gas natural e carbón alcanza-
rá o seu punto máximo antes de finalizar 
esta década.

Segundo a opinión do director da AIE, 
Fatih Birol, publicada no xornal económico 
Financial Times "estamos a ser testemuñas 
do comezo da fin da era dos combustibles 
fósiles e temos que prepararnos para a 
próxima era".

Esta axencia, que está financiada princi-
palmente pola OCDE, dixo o ano pasado 
que a demanda agregada de combustibles 
fósiles podería alcanzar o seu punto máxi-
mo ao redor de 2030. Pero agora adiantou 
as súas proxeccións porque o desprega-
mento de tecnoloxías renovables acelerou-
se nos últimos doce meses.

Moitos países aumentaron e favoreceron 
os investimentos en enerxías renovables 
en resposta ao cambio climático e a crise 
enerxética avivada pola guerra en Ucraína. 
Fatih Birol eloxiou este "punto de inflexión 
histórico", pero pediulles aos responsables 

políticos facer máis para acelerar a tran-
sición enerxética e reducir as emisións, a 
pesar dos obstáculos políticos á descarbo-
nización. Neste punto, o dirixente da AIE 
fixo énfase nos "cambios estruturais" da 
economía da China a medida que pasa da 
industria pesada a servizos e outro tipo de 
empresas que consomen menos enerxía. 
"Nos últimos dez anos, China representou 
aproximadamente un terzo do crecemento 
da demanda de gas natural a nivel mundial 
e dous terzos do crecemento da demanda 
de petróleo", comentou. "A enerxía solar, 
eólica e nuclear comeranse o crecemento 
potencial do carbón na China". 

O petróleo seguirá durante uns meses, 
ou algúns anos, e terá vaivéns na súa coti-
zación económica. Os especuladores e os 
grandes produtores se encargarán de face-
lo subir, o mercado intentará facelo baixar, 
buscando enerxías verdes máis económi-
cas. Así e todo, o tempo dourado do pe-
tróleo rematou. Dificilmente volverá a ver 
aqueles tempos de bonanza como os que 
viviu hai unhas décadas atrás. Chega un 
tempo ecolóxico, onde se buscarán novas 
fórmulas para mover o mundo. Limpas, 
eficientes e económicas. Veremos desen-
volvementos de novos artefactos (eólicos, 
solares, xeotérmicos...) que nos deixarán 
abraiados.

Para favorecer estes novos tempos ener-
xéticos os responsables políticos, empre-
sariais e sociais teñen que ser áxiles para 
adaptarse á transición “verde”. A Unión 
Europea e os EUA lanzaron ambiciosos 
programas para apoiar o crecemento da 
enerxía renovable, probablemente insufi-
cientes. Segundo moitos científicos aínda 
estamos lonxe de alcanzar os obxectivos 
climáticos axeitados.  Toca ser máis auda-
ces e rápidos.

Sexa como fose o camiño xa está iniciado 
e os automóbiles e a mobilidade eléctrica 
van ter moito que dicir nesta despedida ao 
petróleo. Bye, bye!

EDITORIAL

Bye, bye petróleo

Nos importa tu tiempo!

Especialistas en coches de ocasión

Rúa María de los Ángeles de la Gandara, nº24 Pol. de Boisaca - 15890 Santiago - Tel.: 881 956 626 

Todos sabemos que 
Vingegaard foi o claro ga-
ñador do Tour de Francia 
pero a tempada de Pogačar 
tampouco estivo nada mal, 
gañou a Amstel Gold Race, 
Vuelta a Andalucía, París-
Niza, Jaén Paraíso Interior, 
Giro de Lombardía, a Flecha 
Valona e o Tour de Flandes. 
Pola súa contra Vingegaard 
a parte do Tour, so gañou O 
Gran Camiño, Critérium du 
Dauphiné e a Itzulia Basque 
Country. Pogačar centrouse 

sobre todo nas clásicas, e 
algo curioso que un ciclis-
ta que pelexa polo Tour 
de Francia o faga tamén 

polas clásicas e as gañe. 
Pola súa contra como vemos, 
Vingegaard, obtivo triunfos 
só en voltas por etapas e non 
puido gañar ningunha clási-
ca, isto sería o máis habitual 
neste tipo de corredores.

Algo que destaca dos dous 
ciclistas e que dende a súa 
primeira carreira, no mes de 
febreiro, ata a súa última, os 
dous ciclistas están a un ni-
vel moi bo, logran estar case 
en plena forma durante toda 
a tempada.

Por dar un dato obxecti-
vo sobre os dous ciclistas, 
Vingegaard conseguiu 6.304 
puntos UCI e Pogačar 7.696; 
vese claramente que neste 
aspecto Pogačar foi o gaña-
dor. Moitas persoas conside-
ran que o gañador do Tour e 
o mellor ciclista da tempada, 
pero para min entre Pogačar 
e Vingegaard o mellor foi o 
primeiro, xa que realizou 
unha tempada moi comple-
ta e foi competitivo en todo 
tipo de probas.

■ MIGUEL DEL MORTIROLO | TexTo e FoTo  

Un novo GT Urbano
Trala estrea de 

Voge na cilindra-
da dos 125 cc coa 

naked deportiva 125R, o 
grupo Loncin continúa a 
súa expansión con este 
SR1, un scooter con dese-
ño de estilo Gran Turismo 
adaptado aos despraza-
mentos urbanos cotiáns 
con dimensións máis com-
pactas, moi ben dotado a 
nivel de equipamento e 

impulsado por un motor 
refrixerado por líquido que 
entrega 11,6 cabalos.

A seguridade do ABS de 
dobre canle, o control de 
tracción TCS, a cámara de 
vídeo de alta definición 
e un prezo de lanzamen-
to de 2.787 € (con seguro 
gratis por un ano e garan-
tía de 5) fan que este scoo-
ter sexa unha boa opción 
para a mobilidade urbana.

Tadej Pogačar ou Jonas Vingegaard quen foi mellor esta tempada?

Keren SRT5
A empresa chi-

nesa Keren 
Industries e Urbet 

formalizaron un acordo 
polo cal a marca española 
comercializará as súas mo-
tos eléctricas en España e 
Portugal.

Urbet xa comezou a co-
mercialización do scoo-
ter eléctrico SRT5, cun 
prezo de 3.200 €. Unha 
moto cunha batería NCM 

extraíble de 72 volts e 32 
amperes e unha velocida-
de de 90 km/h. Cunha au-
tonomía entre 45 e 75 km, 
dependendo do ritmo da 
condución. Para aqueles 
usuarios que necesiten 
maior autonomía diaria, 
a SRT5 poderá incorporar 
unha segunda batería ex-
traíble que nos levaría ata 
os 150 km de autonomía en 
circunstancias favorables.

Nova R 1300 GS
BMW estableceu 

o novo segmento 
das enduro de tu-

rismo hai máis de catro dé-
cadas coa R 80 GS. Dende 
entón, a GS con motor bó-
xer foi a líder indiscutible 
deste competitivo sector. 
Para garantir que isto siga 
sendo así a marca optou 
por un deseño case com-
pletamente novo para a 
nova R 1300 GS, cun aforro 
de peso de 12 kg en compa-
ración co modelo anterior.

A peza central volve ser 
o lendario motor bóxer 

de dous cilindros. O seu 
novo deseño é máis com-
pacto que nunca grazas a 
unha caixa de cambios si-
tuada baixo o motor e a 
unha nova disposición do 
accionamento da árbore 
de levas. De exactamente 
1.300cc entrega unha po-
tencia de 145cv, desenvol-
vendo un par máximo de 
149 Nm a 6.500 rpm. Esto 
convérteo, con diferenza, 
no bóxer da marca máis 
potente xamais fabricado 
en serie.

Dúas rodas4



Novo Lexus LM
O novo Lexus 

LM nace como un 
“transporte de luxo” 

de referencia para os próxi-
mos anos, ao tempo que 
significa o lanzamento a un 
novo segmento do merca-
do para o fabricante nipón, 
o das minivans de luxo con 
chofer. No centro da condu-
ción do LM atópase a plata-
forma GA-K de Lexus para 
turismos, que ofrece dina-
mismo ao volante e unha 
gran comodidade de mar-
cha. O motor híbrido au-
torecaregable de 2.5 litros 
desenvolve 250 cabalos de 
potencia con emisións re-
ducidas, de 184 kW cun par 
máximo de 239 Nm. A ace-
leración de cero a 100 km/h 
pódese lograr en 8,7 segun-
dos. A velocidade máxima 
alcanza os 190 km/h.

Hai dúas versións dispo-
ñibles: un modelo de ca-
tro prazas, que ofrece un 
habitáculo posterior con 
dous grandes asentos mul-
tifunción, e unha versión 
de sete prazas, deseñada 
para o transporte premium. 
Ambas versións están cheas 
de elementos que impresio-
nan, como uns moi amplos 
asentos (como de cine), o 
monitor panorámico HD 
de 48 polgadas, a neveira 
ou os novos Lexus Remote 
Controls para axustar a con-
torna do habitáculo. O seu 
lanzamento reflicte a diver-
sificación da gama de pro-
dutos de Lexus para atraer a 
novos clientes e dar respos-
ta a un maior abano de re-
quisitos de estilo de vida e 
mobilidade.

Novo BMW X2 e o primeiro iX2
O BMW X2 é o co-

che que introdu-
ciu por primeira 

vez o concepto de vehículo 
Sports Activity Coupe (SAC) 
no segmento dos compactos 
premium. Agora entra en es-
cena a segunda xeración. As 
dimensións notablemente 
maiores e a marcada silueta 
de cupé mostran claramen-
te no seu deseño exterior 
o salto de desenvolvemen-
to dado polo novo X2. O ca-
rácter progresista tamén se 
pon de manifesto na variante 
completamente eléctrica iX2, 
así como nun gran número 

de sistemas que permiten a 
condución e o aparcamen-
to automatizados, e nos in-
novadores servizos dixitais 
que ofrece o novo BMW 
iDrive con selección rápida 
“QuickSelect” sistema ope-
rativo BMW ID9.

O lanzamento iniciarase en 
marzo co iX2 xDrive30 total-
mente eléctrico, o X2 M35i 
xDrive, outra opción de ga-
solina e un modelo diésel. 
Posteriormente chegarán 
unha segunda variante total-
mente eléctrica e outro mo-
delo con motor diésel.

Edición Especial do Audi TT (245cv)
Audi lanza 25 uni-

dades moi exclu-
sivas do Audi TT 

para o mercado nacional. 
Baseadas no TT Coupé 45 
TFSI quattro co motor 2.0 
de 180 kW (245cv), esta edi-
ción limitada destaca pola 
súa ampla dotación de se-
rie e por elementos distinti-
vos interiores. Dispoñible a 
partir de novembro, o prezo 

desta edición limitada será 
de 72.800 euros. Con estas 
25 unidades limitadas para 
o noso mercado a marca dos 
catro aros rende homenaxe 
aos 25 anos de historia do 
Audi TT, un modelo que, ao 
longo das súas tres xeracións, 
converteuse nunha icona do 
deseño e representou o dina-
mismo, a deportividade e o 
pracer de conducir.

Novas 5



Fiat 600, a actualización italiana electrificada
O novo Fiat 600 está 

equipado con tecno-
loxía híbrida avan-

zada, na que o motor MHEV 
Mild-Hybrid garante un me-
nor consumo de combustible 
e ata un 15% menos de emi-
sións de CO2. A motorización 
híbrida lanzarase en dous ni-
veis de acabado: o Hybrid La 
Prima, a versión máis exclusi-
va, e o 600 Hybrid, a versión 
básica. Ámbolos vehícu-
los contan con dous moto-
res (combustión e eléctrico). 

O novo 600 presenta unha 
aceleración ata os 100 km/h 
en só 11” e unha entrega de 
par eléctrico practicamente 
instantánea.

Olivier Francois, CEO de Fiat 
e CMO Global de Stellantis, 
afirmou: "A nosa visión estra-
téxica segue sendo totalmen-
te eléctrica e o feito de que o 
500e sexa o coche urbano BEV 
máis vendido en Europa aviva 
a nosa determinación de per-
seguir e facer que a electrici-
dade sexa realmente accesible 

para todos. Por outra banda, 
tamén debemos seguir sen-
do relevantes en países como 

Italia, o noso mercado nacio-
nal, onde a electricidade aínda 
non despegou".

Actualización do ID.3 máis sostible
Dende que se lan-

zou en 2020 o ID.3 
marcou o camiño 

da electrificación dentro do 
Grupo Volkswagen. Ademais 
o ID.3 foi o primeiro en entre-
garse aos clientes con balan-
ce neutro de emisións. Xunto 
a este fito, destaca que está a 
ter unha boa aceptación no 
mercado europeo, situándo-
se no top 5 xunto o seu irmán 
ID.4 entre os modelos 100% 
eléctricos máis vendidos.

Agora, chega unha nova 
actualización do ID.3 des-
pois de escoitar aos seus 

clientes, incorporando os 
seus comentarios na pro-
dución dos novos modelos; 
entre os que destacan ele-
mentos como deseños máis 
modernos, novos materiais 
de maior calidade, máxi-
ma tecnoloxía para un uso 
máis intuitivo e todo baixo 
o manto do último software 
da compañía. A actualiza-
ción do ID.3 xa está á venda 
dende 31.430 €* para a ver-
sión Prol (con Moves III + de-
dución IRPF), e dende 37.150 
€* para a versión Prol S (con 
Moves III + dedución IRPF).

Novo LBX de Lexus
O LBX é un SUV 

compacto que adop-
ta os avances e as 

ideas actuais, en deseño, tec-
noloxía o concepción do pro-
duto, mantendo as calidades 
distintivas de Lexus, a arte-
sanía de luxo Omotenashi (a 
chave da xentil hospitalida-
de da cultura xaponesa). Fiel 
aos tempos de facer que o 
luxo sexa persoal e persona-
lizable, o LBX ofrécese nunha 
selección de catro «estilos» 
Lexus, ademais da súa ver-
sión básica LBX. Entre os 
distintos estilos podemos 
observar que o Elegant e o 
Relax, buscan unha sensa-
ción refinada e sofisticada, 
mentres que o Emotion e o 
Cool, teñen un carácter máis 
deportivo e dinámico.

O LBX máis básico incor-
pora de serie funcións de 

tecnoloxía avanzada onde 
destacan os completos sis-
temas de seguridade activa e 
asistencia ao condutor. Este 
novo Lexus contará coas pri-
meiras entregas previstas a 
partir de marzo de 2024 en 
todos os Centros Lexus da 
Península e Baleares.

VERSIÓN PRO PRO S
Capacidade de 

batería neta 58 KWh 77 kWh

Autonomía 428 km 559 km
Velocidade de carga 11kW en CA / 120 kW en CC 11kW en CA / 170 kW en CC

Lamias East Derry 18” Wellington de 19”
Potencia 150kW (204cv) 150kW (204cv)

Prezo* Dende 31.430 € Dende 37.150 €

MODELO PVP
LBX BASIC 33.900 €

LBX + 35.300 €
LBX ELEGANT 37.800 €

LBX ELEGANT + 39.800 €
LBX EMOTION 38.700 €

LBX EMOTION + 41.000 €
LBX COOL 43.200 €

LBX COOL + 47.200 €
LBX COOL + 4×4 49.000 €

LBX RELAX 43.200 €
LBX RELAX + 4×4 47.000 €

LBX ORIGINAL EDITION 49.600 €
LBX EMOTION + 48.000 €

Novas6



IONWAY, unha nova empresa 
de materiais para baterías

O mercado da UE 
para o sector da mo-
bilidade eléctrica 

medra froito do acordo en-
tre Umicore e PowerCo (em-
presa de baterías apoiada 
polo Grupo VW), que anun-
ciaron o nome da súa joint-
venture, IONWAY. A nova 
compañía naceu para for-
necer ás fábricas europeas 
de células e materiais clave 
para baterías, cubrindo unha 
gran parte da demanda de 
PowerCo na Unión Europea, 

á vez que proporciona a 
Umicore un acceso garanti-
do a unha parte importante 
da demanda europea de ma-
teriais para cátodos de vehí-
culos eléctricos.

IONWAY é a primeira aso-
ciación deste tipo entre un 
fabricante de automóbiles 
con sede en Europa e un 
produtor líder mundial en 
materiais de baterías sosti-
bles para a transición cara 
aos vehículos eléctricos e 
un futuro sen emisións.

O DarkRebel protagonista no 
cartel do Festival de Sitges

Como partner ofi-
cial de automo-
ción da 56ª Edición 

do Festival de Cinema de 
Sitges, Cupra estivo pre-
sente na edición deste ano 
cun amplo número de ac-
tividades para os asisten-
tes. O certame tivo lugar a 
principios deste mes e deu 
a benvida a diferentes per-
sonalidades do mundo cine-
matográfico e a milleiros de 
fieis seguidores.

O elemento principal 
do cartel do festival foi o 
Cupra DarkRebel, un novo 
showcar resultado da cola-
boración da tribo Cupra a 
través do Hyper Configurator 
da marca. Cupra ofreceu a 
súa gama de coches para o 
transporte no evento e deu 
a oportunidade aos asis-
tentes de participar nun-
ha experiencia exclusiva de 
realidade virtual.

“A nosa colaboración co 
Festival de Cinema de Sitges 
é unha grande oportunida-
de para reforzar a aposta 

de Cupra pola creatividade 
e a innovación”, dixo Sven 
Schuwirth, CEO de CUPRA. 
“A edición deste ano contou 
cunha serie de actividades, 
que permitiron aos asisten-
tes interactuar coa marca e 
descubrir máis sobre os no-
sos coches, así como gozar 
dalgunhas experiencias ver-
dadeiramente únicas e ines-
quecibles”, engadiu.

O director J.A. Bayona re-
cibiu o Premio á Traxectoria.

*Bonificación sobre PVP,IVA incluido, para clientes particulares y autónomos que financien a través de Volkswagen Bank GnbH S.E. (según condiciones contractuales) 
aplicable a todos los vehículos SEAT o CUPRA con hasta 2 años de antigüedad disponibles en Compostela Motor o Marineda Motor, consulte condiciones particulares de 
cada vehículo. La oferta incluye 2 años o 40.000kms de mantenimiento SEAT Service gratuito, y seguro a todo riesgo incluido el primer año. Oferta válida hasta el 
31/10/2023. Incompatible con otras ofertas financieras. Consulta condiciones en tu concesionario SEAT Compostela Motor y SEAT Marineda Motor.

1.0TSI 110 cv FR
AÑO 02/2023 - 
4.535 Km

1.5 TSI 150CV  DSG
AÑO 10/2022 - 
11.230 Km

1.0 TSI 110cv Style
AÑO 02/2023 - 
9.030Km

2.0TDI 150CV
AÑO 09/2022 - 
21.519Km

1.0 TSI 110CV Style 
AÑO 8/2022 - 
4.344Km

1.5 TSI 130cv Style
AÑO 07/2022 - 
8.075 Km

CUPRA 

SEAT ARONA

CUPRA 
FORMENTOR

SEAT ATECASEAT LEON

Quinta xeración do Grand Cherokee
En 1992, a primei-

ra xeración do Jeep 
Grand Cherokee en-

trou pola xanela do Salón do 
Automóbil de Detroit pro-
poñendo un automóbil con 
prestacións contundentes e 
un equipamento ao nivel das 
berlinas de gama alta. Hoxe, 
máis de trinta anos despois, 
a quinta xeración continúa a 
evolución alcanzando a era 
eléctrica, grazas á motoriza-
ción híbrida enchufable 4x4 e 
a un arsenal tecnolóxico moi 
variado, que ofrece tracción ás 
catro rodas mesmo en modo 
totalmente eléctrico. Dende 
as súas tres décadas de éxitos 
e aprendizaxes, o novo Jeep 
Grand Cherokee destaca polo 

seu renovado deseño exterior, 
os seus acabados do máxi-
mo nivel e as tecnoloxías de 
confort e seguridade máis 
avanzadas.

Cun deseño elegante que 
combina trazos inconfundi-
blemente SUV o habitácu-
lo do Jeep Grand Cherokee 
é confortable e acolledor. A 
primeira vista impacta o luxo 
e o coidado polos detalles, 
que se reflicten na tapizaría, 
nas madeira de nogueira em-
pregadas ou nos asentos ca-
lefactados e ventilados con 
función masaxe e memoria 
con dezaseis posicións. En 
canto á tecnoloxía, o vehículo 
incorpora funcións de axuda á 
condución como o asistente 

de parking, a asistencia ao 
arrinque en costa ou o con-
trol de cruceiro adaptativo. 
O novo Jeep Grand Cherokee 
está dispoñible desde 83.250 
euros.

Sistema de asistencia á 
condución Bluecruise

Ford é o primeiro 
fabricante de auto-

móbiles en recibir a apro-
bación para introducir a 
condución "sen mans, coa 
vista na estrada" nas autoes-
tradas do noso país, conver-
téndose España no terceiro 
mercado europeo no que 
BlueCruise está dispoñi-
ble, ademais de Alemaña e 
Gran Bretaña. Os usuarios 
de Ford BlueCruise poden 
utilizar esta avanzada tec-
noloxía de asistencia á con-
dución para retirar de forma 
segura as mans do volante 
e o pé do acelerador cando 
se atopan nunha Blue Zone. 
As Blue Zones son deter-
minados treitos da rede de 
autoestradas e autovías na-
cionais nos cales BlueCruise 
está dispoñible.

A tecnoloxía de condu-
ción “sen mans, coa vista na 

estrada” estará dispoñible 
para os clientes do Mustang 
Mach-E a partir deste mes. 
En España precisarase de 
subscrición que poden pro-
bar de maneira gratuíta 
durante noventa días (sem-
pre dentro do primeiro ano 
dende a compra do vehícu-
lo). Ao final deste período, 
ou en calquera outro mo-
mento da súa vida xunto ao 
Mach-E, os clientes teñen a 
opción de activar este sis-
tema por un prezo de 24,99 
euros mensuais, sen existir 
compromiso de permanen-
cia mínima. A revolución dos 
coches autónomos avanza., 
xa hai máis de 225.000 vehí-
culos Ford e Lincoln equipa-
dos con BlueCruise estradas, 
e os clientes xa conduci-
ron sen mans máis de 160 
millóns de quilómetros en 
EEUU e Canadá.

BYD lanza o Yangwang U8 e 
aumenta a súa división de luxo

A compañía chi-
nesa BYD, un dos 
maiores fabricantes 

mundiais de vehículos de 
nova enerxía e de produción 
de baterías, comercializa por 
medio da súa división de luxo 
Yangwang, o U8 Premium 
Edition, un excepcional to-
doterreo 100% eléctrico. BYD 
anunciou que o seu primeiro 
SUV de luxo baséase na súa 
Plataforma e4 e que conta-
rá con catro motores eléctri-
cos, un por cada roda, para 
desenvolver un máximo de 
1.100 cabalos de potencia 
e 1.280 Nm de par. A pesar 
do seu tamaño, 5,32 metros 
de lonxitude, 2,05 metros de 
ancho e 1,93 metros de alto, 

cunha distancia entre eixes 
de 3,05 metros, poderá ace-
lerar de 0 a 100 km/h en tan 
só 3 segundos.

Así as cousas cómpre des-
tacar que o Yangwang U8 
conta con dúas tecnoloxías 
revolucionarias con áni-
mo de impactar o segmen-
to dos todoterreos de luxo: 
a Plataforma e4, que ofrece 
a posibilidade de acoller un 
sistema de propulsión inde-
pendente con catro motores, 
así como o sistema intelixen-
te de control corporal BYD 
DiSus, que mellora a axili-
dade e as capacidades do 
vehículo en calquera esce-
nario, reducindo o risco de 
envorco.

Tu taller de servicio rápido 
y mecánica en Compostela

Rúa de San Cristovo, 47 (O Eixo) Santiago de Compostela

Bosch Car Service

Tel.: 981 58 56 27

t. baston@bosch-bcs.com

· Reparación de Cambios automáticos
· Adaptación de vehículos para discapacitados
· Mecánica de mantenimiento
· Electricidad
· Encendido
· Carrocería
· Frenos, ABS, ESP
· Mecánica motot



Gama eléctrica de Peugueot E
Os últimos meses 

estiveron cheos 
de novas da gama 

eléctrica de Peugeot, con no-
vidades que destacaron por 
aumentos da potencia, efi-
ciencia e autonomía das súas 
baterías e cadeas de tracción. 
Nese proceso de melloras, 
a marca decidiu facer visi-
bles estes avances adoptan-
do a “E” maiúscula en lugar 
da “e” minúscula para iden-
tificar á súa gama de vehí-
culos 100% eléctricos. Cos 
recentes avances Peugeot 
consolidou o seu proceso 
de electrificación, marcado 
tanto por un aumento da 
potencia dos seus automó-
biles como por unha maior 
autonomía. Actualmente 

atópanse xa dispoñibles os 
novos Peugeot eléctricos 
208, 2008 y 308 e para co-
mezos do ano 2024 resér-
vase a punta de lanza desta 
nova era, o E-408, deseñado 
como un automóbil total-
mente eléctrico sobre a nova 
plataforma STLA Medium de 
Stellantis, con tres alternati-
vas que se adaptan a tipos 
moi diversos de clientes: a 
primeira ofrece 210cv/157 
kw de potencia con dúas ro-
das motrices e 525 km de 
autonomía, a segunda trac-
ción integral coa mesma au-
tonomía e 320cv/240 kw e, 
finalmente, a versión “Long 
Range” con 700 quilómetros 
de autonomía, dúas rodas 
motrices e 230cv/170 kw.

Novo Porsche 911 GT3 R Rennsport
Porsche presentou na 

Rennsport Reunion 7, ce-
lebrada en Lagoa 
Seca, o Porsche 
GT3R Rennsport, 

un espectacular coche di-
rixido a coleccionistas. 
Presentouse nunha oferta 
de sete cores básicas e tres 
deseños especiais a elixir, 
cunha edición limitada de 
77 unidades, baseada no 
Porsche 911 GT3 R. Conta 
cunha potencia de 620 caba-
los (456 kW), resultado dun 
deseño específico e benefí-
ciado tecnicamente de non 
estar supeditado a un regu-
lamento de competición. 
Estivo exposto na Rennsposrt 
Reunion, un evento que con-
tou coa asistencia de máis de 
80.000 afeccionados. O vehí-
culo foi deseñado por Grant 

Larson e Thorsten Klein, do 
equipo Style Porsche.

Unha das características 
que máis se destacou é a súa 
carrozaría, de estilo propio, 
combinando a modernidade 
dos coches de competición 
de altas prestacións coa his-
toria do fabricante de auto-
móbiles deportivos. “Como 
vehículo de carreiras o GT3 
R Rennsport pon a pel de 
galiña cada vez que o miras, 
combinando a mellor tecno-
loxía das carreiras cunha lin-
guaxe de deseño típico da 
marca. Coas súas excepcio-
nais prestacións, o 911 GT3 
R Rennsport fai tanxible e 
audible a historia da nosa 
compañía” subliña Thomas 
Laudenbach, vicepresidente 
de Porsche Motorsport.

Actualización dos Bentayga de Bentley
A gama de SUV 

de luxo de Bentley 
presenta os mode-

los Bentayga S e Bentayga 
Azure actualizados e equi-
pados de serie, con dirección 
ás catro rodas, con función 
de axuste postural e clima-
tización automática para os 
asentos traseiros. Na evolu-
ción que agora coñecemos 
aparece unha nova arquitec-
tura eléctrica que ofrece to-
das as funcións dos vehículo 
conectados e de condución 
asistida, como a asistencia 
ao estacionamento inteli-
xente, a visión tridimensio-
nal do entorno ou o asistente 
de urxencias. A simple vista 
destaca tamén a introdución 

de materiais sostibles 100% 
reciclados e o equipo de son 
opcional Bang & Olufsen for 
Bentley.

Os SUV chaman a atención 
polo alerón traseiro, aínda 
máis grande, estendendo o 
perfil do teito e aumentando 
a estabilidade aerodinámica 
a altas velocidades do vehí-
culo. As actualizacións con-
servan o aspecto moderno 
das versións orixinais, mais 
aumentan as posibilidades 
de personalización, ofrecen-
do a posibilidade de novas 
cores, sete novas pinturas sa-
tinadas, unhas novas lamias 
elegantes e contemporáneas 
de 21” ou múltiples radios 
con tres acabados diferentes.

❱❱ Astara Move, a divi-
sión de negocio de pago por 
uso de Astara, e emovili, empre-
sa de instalación de puntos de 
recarga e paneis solares, chega-
ron a un acordo para facilitar a 
recarga dos vehículos de subs-
critores de Astara Move.
❱❱ O BYD Atto 3 conse-
guiu cinco estrelas nas probas 
Green NCAP, o programa inde-
pendente de avaliación de ga-
ses de efecto invernadoiro líder 
en Europa. O BYD Atto 3, desta-
cou pola súa eficiencia enerxéti-
ca.
❱❱ Mercedes lanzará 
a súa versión de produción de 
Drive Pilot nos EEUU. O sistema 
para a condución automatizada 
condicional poñerase en mar-
cha a finais de 2023 cunha frota 
limitada de berlinas EQS.
❱❱ O Robotaxi de Hyun-

dai e Motional cumpriu un ano 
de actividade transportando a 
pasaxeiros en Las Vegas. Ao lon-
go deste tempo, esta frota de 
robotaxis percorreu máis de 2 
millóns de quilómetros autóno-
mos sen ningún accidente con 
culpa.
❱❱ O Banco Europeo 
de Investimentos concedeu 
un préstamo de 150 millóns 
de euros a Cepsa para o des-
pregamento de máis de 1.800 
cargadores ultrarrápidos de ve-
hículos eléctricos nas súas es-
tacións de servizo en España e 
Portugal.
❱❱ Iveco Bus, co obxec-
tivo de manter o seu liderado 
tecnolóxico, optou por equipar 
o seu centro de I+D de Vénis-
sieux cunha instalación de pro-
bas e validación denominada 
E-BENCH, única en Europa.

BREVES

Novo Skoda Kodiaq
A segunda xe-

ración do SUV de 
gran tamaño de 

Skoda presume de aspecto 
poderoso, novas característi-
cas innovadoras e aínda máis 
espazo. O exterior presenta 
os primeiros elementos da 
nova linguaxe de deseño 
Modern Solid e inclúe novas 
tecnoloxías como os faros 
Matrix Top Led.

As súas cinco motoriza-
cións, que ofrecen poten-
cias de 110 kW (150cv) a 150 
kW (204cv), inclúen agora 
tamén unha versión híbrida 
enchufable -unha primicia 
no Kodiaq- cunha autonomía 

eléctrica de máis de cen qui-
lómetros. Os dous motores 
superiores están equipados 
de serie con tracción total e 
no novo concepto interior 
destaca unha pantalla de in-
foentretemento de trece pol-
gadas, os innovadores Smart 
Dials de Skoda con controis 
táctiles e unha nova estru-
tura de gama composta por 
Design Selections. Ata a data 
fabricáronse 841.900 Kodiaq, 
que chegaron a clientes de 
sesenta mercados de todo o 
mundo. A serie tamén gañou 
máis de corenta premios in-
ternacionais dende 2016.

O Trafic Furgón chega á era eléctrica
O Renault Trafic é 

un dos supervendas 
por excelencia da 

marca francesa, cunha folla de 
resultados que conta con 2,4 
millóns de vehículos dispensa-
dos ao longo das catro últimas 
décadas. Agora o Traffic Furgón 
entra na era eléctrica co novo 

Trafic E-Tech, un modelo que 
coa Kangoo e a Master com-
pletan a gama de vehículos co-
merciais eléctricos de Renault 
100% eléctricos. O novo Trafic 
ve a luz coa bitola de herdar 
todas as calidades desta icona 
do segmento. Desta maneira, 
conta cunhas boas calidades 

rexistradas, unha gran capaci-
dade de carga, ampla modu-
laridade ou ampla elección de 
versións dispoñibles, podendo 
escoller entre outras opcións, 
entre dúas lonxitudes (5,08 e 
5,48 metros) ou o volume de 
carga, de 5,8 m3 a 6,7.

A electrificación do Trafic 
Furgón aposta por unha con-
dución segura e suave. Está 
equipado cun motor de 90 
kW (122cv) e 245 Nm de par, 

inmediatamente dispoñibles 
e que aseguran unha condu-
ción serena. A batería de trac-
ción ten unha garantía de 8 
anos ou 160.000 km. A batería 
de ións de litio cunha capa-
cidade neta de 52 kWh, ofre-
ce unha autonomía de ata 
297 km en ciclo WLTP. Con 
esta evolución eléctrica dan-
se todas as condicións para 
continuar os éxitos do Trafic 
Furgón.

Novo concepto nas baterías de Toyota
Toyota anunciou 

que a produción da 
súa nova xeración de 

vehículos eléctricos de bate-
ría —Battery Electric Vehicles 
(BEV)— arrincará en 2026. Foi 
durante o taller técnico en 
torno ao tema “Cambiemos 
o futuro dos automóbiles”, no 
que a compañía compartiu 
as primeiras chaves das súas 
revolucionarias tecnoloxías 
de baterías BEV de nova xera-
ción. No centro do proceso o 
avance que implican as inno-
vadoras baterías con electró-
lito en estado sólido e o seu 
pequeno tamaño, o que vira 
a atención cara a potencial 
produción en serie. No Plan 
que esbozou a compañía, 
aspírase a desenvolver de 

aquí a 2026 tres novos tipos 
de batería, con maior poten-
cia, máis autonomía e capaci-
dade de carga, todo isto con 
menores custos finais.

Takero Kato, presidente da 
fábrica de BEV de Toyota, 
indicou que dispoñer de 
diversas tecnoloxías de ba-
terías será crucial para que 
as BEV dispoñan dun maior 
abano de clientes e necesi-
dades. “Imos precisar varias 
opcións no que a baterías se 
refire, da mesma forma que 
temos distintas variantes de 
propulsores. É importante 
ofrecer alternativas de bate-
rías compatibles cunha am-
pla variedade de modelos 
e necesidades dos clientes”, 
declarou Kato.

Novo Tiguan
En primicia mun-

dial, Volkswagen 
presentou o novo 

Tiguan, a terceira xeración 
do seu SUV supervendas e un 
dos maiores éxitos da com-
pañía na actualidade. Os da-
tos son rotundos na historia 
deste vehículo, máis de 7,6 
millóns de compradores eli-
xiron este compacto dende 
a súa estrea en 2007. Agora, 
o novo Tiguan, que chegará 
aos concesionarios no pri-
meiro trimestre de 2024 cun 
novo sistema de control de 
chasis adaptativo DCC Prol2, 
procura o máximo confort e 
axilidade. Así, aumentou a 
súa lonxitude en aproxima-
damente tres centímetros, 
ata os 4,55 metros, mentres 
que a altura, o ancho e a dis-
tancia entre eixes seguen 
sendo practicamente idénti-
cos. A capacidade do maletei-
ro aumentou en 37 litros, ata 
os 652 cando se carga á al-
tura dos respaldos. Ademais, 

ofrece un novo interior cun-
ha cabina dixital claramen-
te estruturada, pantalla de 
infoentretemento e mando 
multifunción intuitivo para 
mellorar a experiencia de 
condución.

A principal novidade da 
gama é unha variante eléc-
trica, que convive coas ver-
sións híbridas e enchufables. 
Por iso, están dispoñibles va-
riantes diésel e gasolina con 
e sen hibridación lixeira, así 
como un híbrido enchufable 
cunha autonomía eléctrica 
que supera os 100 quilóme-
tros. En todos os modelos, e 
replicando os do Volkswagen 
ID. e o novo Passat, a posición 
de marcha cámbiase median-
te un selector situado á dere-
ita do volante, cuxo principio 
de funcionamento é moi in-
tuitivo, móvese cara adiante 
a "D" para dirixir cara adian-
te e cara atrás a "R" para mar-
cha atrás.

A CNMC alerta sobre os vehículos históricos
A Comisión 

Nacional dos 
Mercados e a 

Competencia (CNMC) reco-
mendou simplificar os trámi-
tes para declarar un vehículo 
como histórico no noso país 
xa que considera que o pro-
ceso é "complexo e custoso", 
polo que os propietarios "ten-
den a evitalo". De feito, estí-
mase que en España "existen 
numerosos vehículos históri-
cos sen identificar" coa con-
secuente ameaza para a súa 
conservación como patrimo-
nio cultural que isto implica.

No noso territorio hai rexis-
trados uns 44.000 vehículos 
históricos, moitos menos que 
noutros países como Reino 
Unido (1,5 millóns), Francia 
(400.000) ou Alemaña (case 
600.000). A administración 
declara que un vehículo é his-
tórico polas súas característi-
cas singulares (antigüidade, 
orixinalidade, estado de con-
servación) e dótalle dun esta-
tuto xurídico especial como 
parte do patrimonio cultural 
e industrial automobilístico 
español.

O último deportivo de gasolina de Jaguar
Jaguar conmemo-

ra o final da súa es-
tirpe de deportivos 

con motor de combustión 
interna en 2024 cunha ex-
clusiva edición limitada do 
F-TYPE inspirada en dúas 
iconas do automobilismo 
E-Type dos anos 60.

Só se fabricarán 150 exem-
plares da edición F-TYPE ZP, 
e serán os últimos deporti-
vos con motor de combus-
tión interna deseñados por 

Jaguar. Estes F-TYPE V8 con 
motor de gasolina sobreali-
mentado e 575 cabalos con-
tan con detalles interiores e 
exteriores especialmente 
seleccionados polos exper-
tos en personalización de SV 
Bespoke.

As exclusivas cores Oulton 
Blue ou Crystal Grey, con 
interiores en contraste, re-
flicten a edición limitada 
da colección Project ZP do 
E-TYPE de Jaguar Classic

Moves III
A mobilidade eléctrica estase consolidando en Galicia

■ REDACCIÓN | TexTo
■ SPRINT MOTOR| Imaxe

A Xunta mantén aberta a 
convocatoria do programa 
Moves III ata o vindeiro 31 
de decembro cun orzamen-
to total de 40,5 millóns de 
euros.

As axudas, que se aten-
den por orde de solicitude, 
contan con dúas liñas. A pri-
meira, para adquisición de 
vehículos eléctricos, híbri-
dos enchufables, eléctricos 
de autonomía estendida e 
pila de combustible, supón 
entre 700 e 9.000 euros se-
gundo o tipo de solicitante 
(autónomos, particulares, 
comunidades de propie-
tarios, administracións ou 
empresas) e as característi-
cas do vehículo, o seu acha-
tarramento ou residencia do 
solicitante en concellos de 
menos de 5.000 habitantes. 
A segunda, para a implanta-
ción de infraestruturas de re-
carga, cobre entre o 30 e o 
80% do custo, tamén en fun-
ción do solicitante, da poten-
cia dos puntos de recarga, 

da posibilidade de acceso 
aos mesmos e tamén da lo-
calización en concellos de 
poboación inferior a 5.000 
habitantes.

Solicitudes e datos

As solicitudes tramítanse 
a través de entidades cola-
boradoras adheridas, conce-
sionarios para a adquisición 
de vehículos e instaladores 
de baixa tensión para a im-
plantación da infraestrutura 
de recarga.

Prevese que, de esgotar o 
crédito dispoñible, se poidan 
mobilizar 200 millóns de eu-
ros, con aforros anuais de 5,2 
millóns de euros, así como a 
redución de CO2 equivalen-
te a plantar 344.000 árbores 
e un aforro anual de 2,6 mi-
llóns de litros de gasóleo.

Recentemente, o progra-
ma introduciu novidades 
como a ampliación das axu-
das tanto a vehículos semi-
novos como demo de ata 
doce meses de antigüidade. 
Ademais auméntase den-
de 50 ata 250 o número de 

vehículos tope por ano e por 
entidade beneficiaria.

A mobilidade eléctrica es-
tase consolidando en Galicia 
con máis de 5.000 apoios 
concedidos xa tanto para 
a adquisición de vehículos 
eléctricos como para a im-
plantación de puntos de 
recarga -en concreto per-

mitirán a compra de 3.900 
vehículos e a instalación de 
1.700 puntos-. Estas axu-
das supoñen 22,2 millóns 
de euros dos 40,5 que están 
dispoñibles.

Os apoios contribuirán a 
seguir avanzando na des-
carbonización do transporte, 
reducir os custos enerxé-
ticos dos propietarios de 

vehículos e fomentar unha 
rede pública e privada de 
puntos de recarga, permitin-
do que o sector do transpor-
te poida diminuír o consumo 
de enerxía e aumentar a súa 
eficiencia.

As dúas convocatorias an-
teriores do programa Moves 
xa permitiron destinar 4 mi-
llóns de euros para apoiar 
un total de 1.000 proxectos 
de mobilidade eléctrica. A 
maiores, grazas ás axudas 
dos Plans de transición a 
unha mobilidade eficiente 
promovidos pola Xunta de 
Galicia, apoiouse a adquisi-
ción de preto de 2.500 ve-
hículos de baixo consumo e 
baixas emisións.

Avanzar na mobilida-
de sustentable é unha das 
prioridades da Axenda 
Enerxética de Galicia 2030, 
que contempla como obxec-
tivos o fomento de fontes de 
enerxía renovable no trans-
porte e un corredor verde 
do norte, así como a reno-
vación do parque móbil ou 
a promoción do vehículo 
eléctrico.

 Avanzar 
na mobilidade 
sustentable é unha 
das prioridades da 
Axenda Enerxética 
de Galicia 2030

Un SUV cupé moi eficiente

Audi Q4 Sportback e-tron

■ XURXO SOBRINO | TexTo
■ UXÍA QUEIRUGA| FoTos

As marcas europeas, en 
xeral están a facer un gran-
de esforzo por posicionarse 
no segmento dos automó-
biles eléctricos. O fabrican-
te alemán dos catro aros 
está a demostrar que que-
re estar na pole position dos 
coches 100% eléctricos pre-
mium. Despois da proba do 
Q4 que traemos a estas pá-
xinas estamos convenci-
dos que vai polo camiño 

correcto, aínda que queda 
moitísimo por percorrer.

O Audi Q4 Sportback 
e-tron e o Q4 e-tron son 
os primeiros SUV eléctri-
cos compactos da marca 
dos catro aros. Trátase de 
dous versátiles vehículos 
todo terreo para o uso dia-
rio que transfiren o deseño 
progresivo dos prototi-
pos á produción en serie e 
que poden conducirse sen 
emisións. Ambos os mo-
delos teñen un amplo es-
pazo interior e incorporan 

solucións pioneiras no ma-
nexo do infoentretemento 
e os sistemas de asistencia.

Centrémonos no modelo 
cupé, que é o da nosa proba. 
O Q4 Sportback e-tron tras-
lada á produción en serie 

as liñas mostradas polo Q4 
Sportback e-tron concept 
hai un par de anos. Todos 
os trazos están debuxados 
coa maior precisión e o tra-
tamento das superficies es-
tudouse ao detalle. No Audi 
Q4 Sportback e-tron, a liña 

do teito de estilo cupé termi-
na nunha parte traseira moi 
expresiva, onde un spoiler 
se sitúa enriba do vidro, que 
está dividido en dúas par-
tes. Este deseño progresivo 
tipicamente Audi é tan fun-
cional como aerodinámico: 
o coeficiente de resistencia 
do Sportback logran un Cx 
de 0,26.

En opción pode incorporar 
os faros Matrix LED, que ilu-
minan sempre a estrada coa 
maior intensidade posible 
sen cegar o resto de usua-
rios da vía. Unha opción que 
nós recomendamos a todos 
os compradores pola súa co-
modidade e seguridade. As 
firmas lumínicas dixitais son 
unha novidade mundial: o 
condutor pode cambiar en-
tre catro deseños distintos 
mediante o sistema MMI 

touch. Unha banda de luz 
une os grupos ópticos tra-
seiros. Para a carrozaría ofré-
cese unha selección de oito 
cores, incluída a nova pintu-
ra metalizada violeta aurora. 
Os acabados exteriores dis-
poñibles son catro: Básico, 
Advanced, S line e Black Line.

A gama ofrece tres moto-
rizacións, encabezadas por 
unha variante quattro cun-
ha potencia máxima de 220 
kW (299cv). As calidades que 
todas comparten son a con-
dución libre de emisións 
nocivas, unha grande auto-
nomía de ata 519 km, tem-
pos de carga de ao redor de 
dez minutos para poder per-
correr 130 quilómetros en 
condicións ideais (segundo 
normativa WLTP) e o cómo-
do proceso de carga a través 
do servizo de recarga e-tron 

Charging Service. O prezo 
de tarifa do noso Audi Q4 
Sportback S line 40 e-tron 
de probas é de 63.530 euros.

Interior

A habitabilidade é com-
parable á dun SUV de gran 
tamaño, dado que non hai 
túnel central. A sensación 
de amplitude non se limita 
só aos asentos dianteiros; 
tamén na parte traseira os 
ocupantes gozan dun xene-
roso espazo para as pernas, 
grazas ás vantaxes que ache-
ga a plataforma MEB, dese-
ñada polo grupo VW para 
vehículos eléctricos. No que 
respecta aos ocos portao-
bxectos do interior este cupé 
destaca por un volume de al-
macenamento total próximo 
aos 25 litros. Neste apartado, 

 A liña do 
teito de estilo cupé 
termina nunha 
parte traseira moi 
expresiva

os espazos para gardar bo-
tellas, integrados na sección 
superior das portas, son ou-
tro aspecto destacable: dan 
cabida a botellas de ata un 

litro, que quedan á man do 
usuario.

O volante futurista está 
achatado tanto por arriba 
como por abaixo; dálle un 
toque persoal ao interior. A 

presentación das pantallas é 
coñecida por outros mode-
los da marca (cadro de re-
loxos e monitor central). O 
mellor, sen dúbida (á parte 
dos asentos deportivos do 
paquete S-Line que levaba 
a nosa unidade) é o espazo 
que lle brinda aos pasaxei-
ros traseiros. Parece incrible 
que nun SUV que non é ex-
cesivamente grande (4,59 
metros de lonxitude) haxa 
un xeneroso espazo para as 
pernas sen que o maleteiro 
se resinta o máis mínimo. 
A configuración cupé des-
te alemán fai mesmo que o 
maleteiro teña máis capa-
cidade que no modelo do 
que deriva. De 520 litros, na 

versión “normal”, pasa a 535 
no cupé, moi aproveitables, 
por certo, grazas ás formas 
regulares do compartimen-
to. Debaixo da moqueta en 
que se asenta o plano de 
carga atopamos un espa-
zo ideal para transportar os 
cables de carga sen que se 
vaian golpeando mentres 
circulamos.

Conectividade 
intelixente

A batería de alta volta-
xe dos Audi Q4 e-tron e 
Q4 Sportback e-tron ató-
pase situada entre os eixes, 
o que garante un centro 
de gravidade baixo e unha 

distribución equilibrada do 
peso. Pola súa banda, os 
sistemas de control para a 
transmisión e a suspensión 
funcionan en estreita cola-
boración. Todo iso dá como 
resultado unha boa dinámi-
ca de condución.

A versión S line leva a sus-
pensión deportiva, que re-
duce a altura da carrozaría en 
quince milímetros. Ademais, 
está dispoñible o sistema 
Audi drive select con dife-
rentes modos de condución, 
así como a dirección progre-
siva, que se volve máis direc-
ta a medida que aumenta o 
ángulo de dirección (de se-
rie nas versións quattro). A 

suspensión con control de 
amortecemento, asociable 
a todos os motores, propor-
ciona unha dinámica aínda 
máis versátil. Este Audi conta 
cunha ampla gama de siste-
mas de asistencia á condu-
ción como parte da dotación 
de serie. Entre eles, o asisten-
te de eficiencia preditiva, 
que axuda a conducir con 
anticipación para optimizar 
o consumo de enerxía.

Conclusións

O Audi Q4 Sportback e-
tron 40 é claramente un 
vehículo con vocación fa-
miliar e nese aspecto cum-
pre con fartura co que se 
lle esixe. Mesmo ofrece 
unha boa autonomía, de-
pendendo do tipo de vía e 
do pesado que teñamos o 
pé dereito. Precisamente o 
seu consumo e autonomía 
en estrada é unha das súas 
virtudes. Outras dúas son 
o amplo espazo interior e 
o seu confort de marcha. A 
imaxe dos catro aros tamén 
axuda a situalo un chanzo 
máis arriba doutros SUV da 
competencia.

O Audi Q4 Sportback e-tron 40 con-
ta cun só motor eléctrico que impulsa 
as rodas traseiras; rende 204 cabalos. 
Aínda que o par motor (310 Nm) está 
dispoñible ao instante e en calquera 
momento, non é que teña moito par 
con respecto á tremenda masa que ten 
que mover, 2.175 quilogramos.

Este SUV cupé ten moito nervio na 
urbe, xa que a súa xestión electróni-
ca está fundamentalmente deseñada 
para ofrecer as súas mellores acelera-
cións por debaixo do 50 km/h. Así e 

todo, o Q4 e-tron 40 sen ter o mellor 
0-100 km/h do seu segmento, é un au-
tomóbil rápido que acelera realmente 
ben cando de verdade se necesita, nos 
adiantamentos. O seu 80 a 120 km/h 
en 6,1 segundos confire o brío que se 
espera del para poder adiantar con ple-
na seguridade.

Este alemán é cómodo e rotundo a 
baixa velocidade debido ao seu eleva-
do peso, como case todos os automó-
biles eléctricos. É bastante silencioso, 
non hai ruídos aerodinámicos a bordo 
que nos molesten.

A nivel dinámico a dirección é moi 
suave en calquera modo de condución 
escollido. En condución alegre, non 
confundir con racing, haberá que ter 
en conta as inercias e o discreto abalo 
da carrozaría.

En canto á freada, o toque do pedal 
de freo gustaríanos que fose un pouco 
máis contundente. Pero aquí contamos 

coas le- vas no volante, 
un sistema que permite dosificar a po-
tencia da freada rexenerativa (con tres 
niveis), conseguindo a miúdo o mes-
mo efecto que se fósemos reducindo 
marchas coas levas nun automóbil con 
motor de combustión. Se xestionamos 
ben este sistema, ademais de ter unha 
óptima freada, obteremos un “bonus” 
en forma de máis autonomía. Un sis-
tema, que ademais de ecolóxico pola 
recuperación de carga, cada día nos 
gusta máis.

Este Audi pode percorrer máis de 
400 quilómetros en cidade se non so-
mos moi esixentes. En estradas secun-
darias, o seu consumo é relativamente 
frugal: 17,8 kWh/100 km para unha 
autonomía de 430 km. En autoestra-
da cambia totalmente de rexistro, cun 
consumo máis elevado que nos pode 
deixar cunha autonomía de algo máis 
de trescentos quilómetros.

A
RRIN
CAMOS !

 Conta de 
serie cunha ampla 
gama de sistemas 
de asistencia á 
condución

 Se 
xestionamos ben as 
levas de retención 
obteremos un 
“bonus” de máis 
autonomía

O noso país estableceu o 
obxectivo de lograr a neu-
tralidade nas súas emisións 
de gases de efecto inver-
nadoiro para o ano 2050. 
Este plan ambicioso inclúe 
a implementación de me-
didas como a prohibición 
da venda de vehículos con 
motores de combustión e 
híbridos en 2035. Ademais, 
ante a cada vez maior pre-
senza de zonas de baixas 
emisións de CO2, resulta 
imperativo que as empre-
sas que posúen frotas de 
vehículos se adapten e re-
consideren a súa política de 
mobilidade canto antes.

Unha das opcións que 
máis se está abrindo paso 
nas empresas con frotas é 
a adopción de vehículos 
eléctricos. Tanto as empre-
sas de repartición de última 
milla como, cada vez máis, 
as dedicadas ao transporte 
de mercadorías por estrada, 
están a substituír vehículos 
de combustión por modelos 
eléctricos co fin de reducir a 
súa pegada ambiental.

O potencial de 
electrificación das frotas

Segundo un estudo de 
Webfleet sobre o poten-
cial de electrificación das 
frotas de vehículos, o 61% 
dos vehículos comerciais en 
Europa poderían ser substi-
tuídos por unha alternativa 
eléctrica.

Ademais, o 82,8% das 
empresas poderían subs-
tituír polo menos un dos 

seus vehículos por un mo-
delo eléctrico e o 57% pode-
rían substituír polo menos 
a metade dos seus vehícu-
los por EV. O 34,4% das em-
presas poderían substituír 
todos os vehículos da súa 
frota por EV. Segundo este 
estudo, as empresas con 
EVs aforran de media 5.665 
litros de combustible por 
vehículo ao ano, 3.599 eu-
ros en custos por vehículo 
e ano, e quince toneladas 
de CO2, tamén por vehícu-
lo ao ano.

Retos da electrificación 
das frotas

A pesar de iso, a adop-
ción de EVs tamén presen-
ta retos, como é o rango de 
condución. Poderán os con-
dutores realizar as súas tare-
fas diarias sen preocuparse 
de se queda suficiente bate-
ría? Os datos son claros res-
pecto diso: as viaxes que 
realizan a gran maioría dos 
vehículos comerciais e os 

vehículos industriais lixei-
ros en sectores como a dis-
tribución, o transporte de 
pasaxeiros, os servizos pro-
fesionais ou o sector das 
instalacións e mantemen-
to, poderían realizarse con 
vehículos eléctricos.

Outro reto interesante 
que poderiamos abordar é 
o da carga deste tipo de ve-
hículos. Porque, que sentido 
ten usar vehículos eléctricos 
se a recarga se realiza me-
diante enerxías non reno-
vables. Con todo, xa existen 
sistemas que permiten ase-
gurar que se utilicen ener-
xías limpas na recarga, que 
optimizan as cargas para 
mellorar a saúde da bate-
ría e aumentar o valor resi-
dual, ou que facilitan cargar 
os vehículos cando os cus-
tos da rede son menores, 
co fin de aforrar en gasto 
enerxético.

Para adaptarse rápida e 
eficientemente aos EVs, as 
empresas deben integrar 
os tempos de recarga nos 

seus fluxos de traballo, ava-
liar as súas necesidades de 
infraestrutura e anticiparse 
ao futuro. Moitas preguntas 
que requiren resposta antes 
de emprender a transición 
enerxética.

Iniciar este proceso pode 
ser un quebradeiro de ca-
beza, pero a tecnoloxía te-
lemática pode ser de grande 
axuda en todo momento e 
durante todo o seu ciclo 
de vida, dende a decisión 
de que vehículos poden 
ser substituídos por mo-
delos eléctricos, á súa xes-
tión diaria ou á estratexia de 
recarga.

O potencial da electrificación das frotas: retos e solucións
A tecnoloxía pode ser de grande axuda na xestión diaria ou na estratexia de recarga

 O 61% dos 
vehículos comerciais 
en Europa poderían 
ser substituídos por 
unha alternativa 
eléctrica

Electric Adventure

Zero Motorcycles DSR/X

A nova Zero é esencial-
mente unha moto nova, 
construída case dende cero. 
Un bastidor tubular de acei-
ro alixeirado, unha impresio-
nante batería de 17,3 kWh, 
rodas de radios opcionais e 
certo parecido familiar coa 
moto deportiva Zero SR/S.

Chámase DSR/X tourer, e 
se lle pos lamias de radios e 
a equipas con maletas, pa-
saría bastante ben por unha 
adventure. Sen estes engadi-
dos, sobre lamias de aliaxe 
estándar e cun colín baleiro, 
a DSR/X é máis unha moto 
sport-turismo cun lixeiro sa-
bor touring. Por outra banda, 
as motos de turismo eléctri-
cas son tan novas e descoñe-
cidas que Zero Motorcycles 
ten todo o dereito a deseñar 
e inventar como será esta 
nova clase.

Cunha planificación ade-
cuada, hoxe en día é bas-
tante posible viaxar nunha 
moto eléctrica e, ademais, 
abandonar o asfalto duran-
te moito tempo, por supos-
to, a principal limitación das 
motos eléctricas segue sen-
do a autonomía, e en fun-
ción dela hai que planificar 
a ruta. O bo é que cada ano 
aumenta dunha forma ou 
outra a autonomía.

As cores dispoñibles para 
esta eléctrica son: o Sage 
Green e o White Pearl. Zero 
dispón dunha serie de ac-
cesorios para customizar 
a DSR/X como un xogo de 
maletas laterais, un Top Box, 
defensas de motor e faros de 
díodos adicionais.

O prezo desta Zero eléctri-
ca é de 26.995 euros máis 250 
de gastos de matriculación.

Características e motor

A Zero DSR/X produce 
225Nm de par e 100cv de 
potencia -significativamen-
te máis que a súa predece-
sora-. E nótase! Grazas á súa 
batería de 17,3 kWh, a DSR/X 
é capaz de percorrer 290 km 
en cidade cunha soa carga, 

ao redor dun 13% máis que 
a súa predecesora DSR. E coa 
batería opcional Power Tank, 
ata 350 quilómetros.

A DSR/X diferénciase pola 
súa ergonomía. O asento 
de 82,8 cm de altura é li-
xeiramente máis baixo que 
o da DSR, o que proporcio-
na unha sensación de maior 
profundidade. A pesar da 
altura relativamente baixa 
do asento, a distancia libre 
ao chan da moto é bastante 
boa con 24,6 cm. E se o asen-
to de serie non te convence, 
hai outros mais altos e baixos 
no catálogo de opcións.

A zona do depósito da 
Zero DSR/X é considerable-
mente máis grande que a 
da DSR: é máis ancha e lon-
ga. Ten unha práctica guan-
teira de 28 litros, e tamén 
pode aloxar un cargador rá-
pido ou un Power Tank op-
cional, que é tamén o que 
diferencia á DSR/X dos mo-
delos anteriores.

Carga e autonomía

A diferenza doutras Zero, 
a variante base DSR/X está 
equipada co porto de carga 
estándar rápido, que antes 
só estaba dispoñible como 
parte do Charge Tank, un 
cargador rápido de seis 
quilowatts, opcional por 
suposto. O porto de car-

ga rápido permite conec-
tarse a estacións de carga 
de nivel 2 e cargar a bate-
ría antes que cunha toma 
de corrente normal. En lu-
gar da opción Charge Tank 
para a DSR/X Zero ofrece 
unha opción de Cargador 
Rápido, engadindo outros 
6kW aos 6,6kW estándar 
e reducindo o tempo de 

 O asistente 
de freada actívase 
ao deterse 
nunha pendente 
pronunciada 
premendo a panca 
de freo a fondo e 
soltándoa

recarga ao 95%, de dúas 
horas a unha hora.

Se a autonomía máxima 
é máis importante que a 
recarga rápida, pódeselle 
axustar un Power Tank de 
3,6 kWh; con todo, ademais 
de ocupar case toda a guan-
teira, tamén fai que a moto 
sexa notablemente máis 
pesada, e este peso extra 
está situado moi arriba.

Tecnoloxía

Esta moto está controlada 
co sistema operativo Cipher 
III. Está equipada cunha clara 
pantalla LCD que, entre ou-
tras cousas, permite cambiar 
os modos de condución. Un 
dos máis atractivos é o modo 
Canyon, que proporciona 
a mesma aceleración que o 
modo Sport pero cunha frea-
da rexenerativa moito máis 
pronunciada cando se pe-

cha o acelerador. Se non che 
gusta ningún dos modos ha-
bituais, podes reconfiguralos 
ao teu gusto a través da apli-
cación para smartphone de 

Zero e logo 
cargalos na moto.

Cando a batería da Zero 
DSR/X está completamente 
cargada, a pantalla mostra un 
nivel de carga do 110%. Que 
é ese 10% extra? Segundo 
Zero, é consecuencia dunha 
función chamada Estended 
Range Charging (ERC), que 
supostamente axuda a pro-
longar a vida útil da batería 
sen enchela ao máximo. Pero 
o que isto significa esencial-
mente é que cando o indica-
dor de carga mostra o 100%, 
en realidade a batería só está 
cargada ao 90%, e ese 10% 
extra só mostra que a bate-
ría está completamente car-
gada. En realidade, isto axuda 
a que a batería dure máis, se 
lembras, na maioría dos ve-
hículos eléctricos, a carga rá-
pida carga a batería ao 85, 90 
ou 95% no menor tempo po-
sible, e a porcentaxe restante 
tarda moito máis en acumu-
larse. Isto tamén se debe ao 
feito de que cando se alcan-
za a tensión máxima, a bate-
ría necesita cargarse cunha 
corrente baixa durante un 
pouco máis de tempo, sen 
sobrepasar a tensión.

O asistente de freada ac-
tívase ao deterse nunha 
pendente pronunciada, pre-
mendo a panca de freo a 
fondo e soltándoa. Ao facer 
as veces de freo de estacio-
namento temporal, permite 
que o condutor dispoña das 
mans libres cos pés no chan 

nunha pendente pronuncia-
da, ao acelerar, o freo des-
actívase automaticamente 
permitindo un arrinque sua-
ve na pendente.

O control de estabilidade 
(MSC) asiste ao piloto du-
rante a aceleración, freada, 
en rectas e curvas, indepen-
dentemente do terreo e as 
condicións.

E o modo Off-Road está 
deseñado especificamente 
para a terra. En concreto, o 
Off-Road estándar propor-
ciona unha aceleración exce-
lente pero desactiva o ABS e 
minimiza a intervención do 
control de tracción para con-
seguir uns niveis óptimos de 
esvaramento da roda traseira.

Para unha maior fiabili-
dade, incorpora unha nova 
correa de 25 mm que é 2,6 
veces máis resistente que as 
versións anteriores, segundo 
a marca. Dado que a correa 
anterior tiña unha anchura de 
17 mm, cabería pensar que 
a transmisión sería máis rui-
dosa coa nova correa. Pola 
contra, grazas á polea dian-
teira máis grande, a correa 

funciona con menos tensión, 
polo que a moto é aínda máis 
silenciosa. Tamén se prestou 
atención á polea traseira, que 
conta con orificios especiais 
de autolimpeza para evitar 
que a sucidade a obstrúa, que 
xenialidade! Por que non se 
monta este sistema en todas 
as motos? Honda, Yamaha... 
non tedes nada que dicir?

Arrincamos!

A DSR/X transmite confian-
za cunha posición de condu-
ción erguida e unha grande 
altura libre sobre o chan, ao 
que se lle suma unha acele-
ración instantánea e suave. 
Esta aventureira está impul-
sada polo motor máis novo 
de Zero e coa resposta máis 
directa, o Z-Force 75-10X, que 
lle permite moverse con fa-
cilidade mesmo por terreos 
extremos. Esta nova confi-
guración do motor ofrece o 
maior par dunha Zero, uns 
impresionantes 225 Nm de 

par, máis que suficientes para 
impulsar a DSR/X completa-
mente cargada e ao seu pilo-
to en calquera tipo de terreo.

Conducir unha moto eléc-
trica é memorable pola au-
sencia de ruído, non só do 
motor e o escape, senón ta-
mén da transmisión. Zero 
enténdeo, e como te contei 
antes utiliza correas de car-
bono Gates en lugar dunha 
ruidosa cadea, todo vantaxes. 
Trouxen esta moto dende 
Vigo, dende o concesionario 
GAL-EMOTOS, situado na rúa 
Travesía de Vigo.

 Incorpora 
unha nova correa 
de 25 mm que é 
2,6 veces máis 
resistente que as 
versións anteriores

 A DSR/X 
transmite confianza 
cunha posición de 
condución erguida

A posición de condución 
é moi parecida a calquera 
moto Adventure, o pequeno 
parabrisas protexe máis do 
que parece. Sobre o asfalto, o 
peso é case invisible, a moto 
é fácil de meter en curvas e 
mantén perfectamente a súa 
traxectoria. En autoestrada 
é comodísima e co Control 
Cruise os quilómetros pasan 
voando.

Do mesmo xeito que na 
SRS destacaría as suspen-
sións Showa e os freos J.Juan, 

converterán calquera viaxe 
nunha experiencia única.

Os que pilotásedes a DSR 
en terra lembrarades que a 
súa suspensión non é gran 
cousa. Zero puxo remedio a 
isto equipando a DSR/X cun-
ha nova pinza Showa 47 con 
188 mm de percorrido e unha 
gama completa de axustes, 
o novo amortecedor traseiro 
Showa totalmente axustable 
ten un práctico regulador 
de precarga do resorte, en 

conxunto o resultado é alu-
cinante, poucas veces tiven 
esta sensación nunha moto.

Os impresionantes 246 kg 
da moto non se notan real-
mente ata que chegas ao 
campo e empezas a derra-
par. Aquí faise evidente que 
a moto é realmente pesada, 
pero grazas ao baixo centro 
de masas é bastante mane-
xable. Para a condución de 
pé no campo o novo deseño 
do "depósito" permite cubri-
lo máis comodamente cos 
xeonllos e, por conseguin-
te, ter un maior control coas 
pernas.

En xeral, se descartamos 
as matemáticas de márke-
ting, queda a esencia, é dicir, 
a autonomía a través da ci-
dade, autoestrada, estradas 
nacionais e pistas de terra. O 
traxecto totalizou 135 km. ao 
final deste itinerario, a moto 
mostraba un 52% restante. 
Aparentemente, as cifras es-
timadas de reserva de poten-
cia da Zero DSR/X axústanse 
máis ou menos á realidade.

Por suposto, ata a data, a 
tracción eléctrica non é capaz 
de substituír por completo ás 
motos de gasolina no endu-
ro Touring, pero a xulgar polo 
moito que avanzou a nova 
Zero DSR/X en relación co 
último modelo DSR, a com-
pañía está a moverse na di-
rección correcta. Isto non fixo 
máis que empezar!

Sen emisións nin contami-
nación acústica, a DSR/X fará 
que a súa condución che dei-
xe impresionado á vez que 
reduces o impacto no me-
dio natural. Grazas ao motor 
de transmisión directa sen 

marchas, extremadamente si-
lencioso e suave, a DSR/X te 
permitira gozar dunha nova 
experiencia en cada aventu-
ra, dende as curvas dun por-
to de montaña ata dominar 
o terreo máis aló do asfalto.

• MOTOR E TRANSMISIÓN
• TIPO: eléctrica
• REFRIXERACIÓN: aire forzado
• POTENCIA: 100cv a 3.650 rpm
• PAR MÁXIMO: 225 Nm
• TRANSMISIÓN 

SECUNDARIA: correa
• CHASIS
• TIPO DE CHASIS: 

tubular de aceiro
• SUSPENSIÓN DIANTEIRA: 

pinza investida Showa (47 mm)
• PERCORRIDO: 190 mm
• REGULACIÓNS: precarga, 

compresión e rebote
• SUSPENSIÓN TRASEIRA: 

basculante dobre brazo aluminio
• AMORTECEDOR: 1
• PERCORRIDO 190 mm
• REGULACIÓNS: precarga, 

compresión e rebote
• FREO DIANTEIRO: pinza radial 

J.Juan; dobre disco (320 mm)
• PINZA: 4 pistóns
• FREO TRASEIRO: pinza flotante 

J.Juan; 1 disco (265 mm)
• PINZA: 2 pistóns
• RODA DIANTEIRA: lamia 19"
• RODA TRASEIRA: lamia 17"
• DIMENSIÓNS E PESO
• DISTANCIA ENTRE 

EIXOS: 1.525 mm

• ALTURA ASENTO: 828 mm
• AVANCE: 109 mm
• ÁNGULO DE DIRECCIÓN: 25°
• PESO EN ORDE DE 

MARCHA: 247 kg
• CONSUMO E PRESTACIÓNS
• VELOCIDADE: 180 km/h
• EQUIPAMENTO
• Arrinque eléctrico
• Toma de corrente 12 volts
• Cabalete central (opcional)
• Pata de cabra
• Maletas (opcional)
• Baúl traseiro (opcional)
• Marcha atrás
• Pinza regulable
• Amortecedor regulable
• Cubremáns
• TFT
• Contarrevolucións
• Reloxo
• Ordenador de a bordo
• Conectividade smartphones
• Bluetooth
• Aplicación smartphones
• Electrónica
• IMU
• Acelerador electrónico
• Control de tracción
• Control de tracción en curva
• ABS
• ABS en curva
• Modos de motor
• Selector intervención control tracción
• Asistente arrincada pendente
• Regulador electrónico do freo motor
• Iluminación full-LED
• Luz DRL

SEGURO
Terceiros con asistencia en 
estrada, seguro de condutor, 
indumentaria do condutor, seguro 
de pneumáticos, perda de chaves 
e avaría mecánica: 175 €/ano 
(maiores de 25 anos). Tamén hai 
a posibilidade de engadir roubo, 
incendio o perda total (Todo Risco)

MANTEMENTO
Revisións de mantemento 
recomendadas:
1ª 1.000 km
2ª 5.000 km ou un ano
Seguintes: cada 5.000 km ou un ano
Prezo aproximado de 
cada revisión: 120 €
Cambio de pneumáticos: 
cada 12.000 km
Prezo aproximado: 370 €
É posible, que os períodos de 
mantemento que recomendo 
nesta sección, non coincidan cos 
recomendados pola marca en 
moitas ocasións. Considero que 
son os ideais para manter a túa 
moto en perfectas condicións.

 Grazas 
ao motor de 
transmisión directa 
sen marchas 
gozaremos dunha 
nova experiencia en 
cada ruta

Está impulsada polo motor máis novo de Zero e coa resposta máis directa, o Z-Force 75-10X

■ DANIEL G. PALAU | TexTo
■ SPRINT MOTOR | FoTos

Hai exactamente 50 anos, 
no verán de 1973, lanzouse 
por primeira vez o Opel C 
Kadett. Significaba a tercei-
ra xeración de posguerra 
do bestseller compacto da 
marca do Blitz, en referen-
cia ao famoso raio do logo 
de Opel.

A súa historia foi máis 
variada que case a de cal-
quera outro vehículo, 
desenvolvendo todas as 
posibilidades dos mesmos, 
como berlina, cupé e fa-
miliar, ás que se sumaron 
moitas variantes adicionais 

a través dos anos, incluído 
finalmente o coche conver-
tible, o Kadett Aero.

En todos os modelos a se-
guridade foi o primeiro ele-
mento de vangarda, con 
cintos de seguridade de tres 
puntos de serie e o vehículo 
base "OSV 40" para mellorar 
a estabilidade e a minimiza-
ción de riscos.

Un vehículo mundial 
para os anos 70

Dende o comezo, o lanza-
mento do Kadett apostou por 
abarcar un amplo mercado e 
cunha grande adaptabilidade 
das súas características. Así as 

cousas, entre 1973 e 1979 o 
Kadett destacou en facetas 
variadas, xa ben como un in-
telixente coche familiar, un 
elegante segundo automó-
bil cun práctico portón trasei-
ro ou un cupé deportivo. Así 
que a gama Kadett C foi co-
ñecida por ter moitas caras, 
destacando sempre por unha 
carrozaría de deseño claro e 

un novo eixo dianteiro de do-
bre pinza. Os seus trazos ca-
racterísticos incluían ademais 
un capó co pregue caracte-
rístico da marca e un faldón 
dianteiro en forma de alerón.

Coas súas mil caras conver-
teuse nunha icona da adap-
tabilidade, xa que os clientes 
tiñan moitas opcións para 
personalizar o seu Kadett. A 
terceira xeración do Kadett 
estaba inicialmente dispoñi-
ble como berlina de dúas e 
catro portas, en versións nor-
mal e de luxo, como familiar 

de tres e cinco portas e ta-
mén como un cupé. Despois 
virían máis variantes, por-
que o Kadett C foi deseñado 
como un "coche mundial" 
polo que, non só saíu da liña 
de montaxe en Alemaña, se-
nón que tamén se produciu 
en Vauxhall no Reino Unido. 
Ademais o Kadett C produ-
ciuse e comercializouse en 
Asia, Australia e América do 
Norte e do Sur, con carroza-
ría lixeiramente modificada e 
tecnoloxía adaptada ás con-
dicións locais en cada un dos 
casos.

Innovacións en 
seguridade

Acompañando o desen-
volvemento do vehículo de 
masas, sendo accesible cada 
vez a máis familias, cando a 
"xeración C" comezou a saír 
da liña de produción foi o 
primeiro Kadett en ter cin-
tos de seguridade de tres 
puntos, así como en ter os 
asentos dianteiros fixados 
ao piar B na parte superior e 
inferior, así como no peche 
do cinto. Ambas innovacións 
representaron elementos de 

O coche das mil caras
50 anos do Opel Kadett C

En todas as versións a seguridade foi unha das súas máximas

 O Kadett C 
foi deseñado como 
un "coche mundial"

Abogados y Economistas

seguridade novidosos, que 
grazas á sinxela activación 
dunha soa man, aumentaron 
a aceptación dos cintos entre 
moitas persoas ás que non 
lles gustaban os dispositivos 
de seguridade. Ademais, 
contaba, en caso de coli-
sión, con elementos de 

seguridade extras, como a 
dirección de seguridade con 
absorción de impactos, as 
zonas deformables na parte 
dianteira e traseira e o habi-
táculo como célula de segu-
ridade, que minimizaban o 
risco de lesións.

Todos estes avances em-
pregáronse grazas á utiliza-
ción do vehículo base para 
a seguridade, o OSV 40 de 
1974. Este aseguraba o vehí-
culo grazas as vigas lonxitu-
dinais e transversais estables, 
que ademais  das portas, 

protexían aos pasaxeiros en 
caso de colisión ou envorco. 
O nome de OSV 40 ten que 
ver co seu especial deseño 
para soportar un impacto 
frontal cun obstáculo ríxido a 
unha velocidade de 65 km/h, 
o equivalente a un impacto 
a 40 millas por hora, e de aí a 
cifra "40" no nome. Con este 
prototipo de Opel demostrou 
que se podía lograr unha se-
guridade pasiva óptima non 
só con vehículos grandes e 
pesados, senón tamén con 
automóbiles compactos e 
lixeiros. O OSV 40 só pesa-
ba 960 quilos. A experiencia 
adquirida co traballo de des-
envolvemento e as probas 
do OSV 40 incluíronse en va-
rios modelos de produción 
posteriores.

Máis aló do vehículo 
familiar: GT de 
competición e Aero

Ademais de destacar polas 
súas innovacións en canto a 
seguridade, o Kadett C deu 
unha evolución icónica can-
do se transformou no Kadett 
GT/E, que celebrou a súa es-
trea no IAA de 1975, cun 
motor de 1.9 litros con inxec-
ción de combustible Bosch 
L-Jetronic que entregaba 

unha potencia máxima de 
105 cabalos. Cun peso arre-
dor dos 900 quilogramos po-
día alcanzar unha velocidade 
máxima de 184 km/h, co que 
o Kadett C defendía a súa ver-
sión máis deportiva.

No 1976 apareceu o Aero, 
onde o condutor e os pa-
saxeiros podían gozar da con-
dución sen teito. Fabricado 
polo especialista en carroza-
rías de Stuttgart Baur, o Aero 
presentaba unha barra anti-
envorcos, unha capota Targa 
e unha cuberta pregable tra-
seira. Por este motivo, o Aero 
levou un paso máis adiante 
as mil caras do Kadett, ao ser 
ao mesmo tempo un conver-
tible, un automóbil de vaca-
cións, un vehículo familiar e 
un todoterreo para o tráfi-
co urbano e de proximida-
de. Por todo isto, hoxe en 
día é un dos clásicos máis 
buscados.

O Aero presentaba unha barra antienvorcos, unha capota Targa e unha cuberta traseira pregable
Opel sempre apostou polas versións familiares nas distintas xeracións deste modelo

A versión máis deportiva do Kadett tiña un motor de 1.9 litros con inxección de combustible 
Bosch L-Jetronic que entregaba 105cv

 No 1976 
apareceu o Aero, 
onde o condutor 
e os pasaxeiros 
podían gozar da 
condución sen teito

 A gama 
do Kadett C foi 
coñecida por ter 
moitas variantes de 
carrozarías

Xoias sobrerrodas na praza do Obradoiro
XI Edición das Xornadas de Patrimonio-Concentración de Vehículos Históricos

■ XABIER VILARIÑO | TexTo
■ UXÍA QUEIRUGA | FoTos

A XI Edición das 
Xornadas de Patrimonio-
Concentración de Vehículos 
Históricos, organizada pola 
asociación de comerciantes 
Compostela Monumental 
e o Automóbil Club de 
Galicia en setembro na ca-
pital galega, pechou cun 

exitoso balance. A praza 
do Obradoiro encheuse 
con case douscentos ve-
hículos participantes, que 
estiveron expostos ao lon-
go da xornada. De entre 
todos os vehículos partici-
pantes cómpre salientar a 
presenza dun Packard con 
máis de cen anos ás costas, 
un Citroën 5 CV de 1913, un 
fermoso Auburn dos anos 

20, varios Rolls Royce, Alfa 
Romeo, Cadillac… e mes-
mo autobuses e camións 
do pasado século.

Compostela Monumental 
agradeceu publicamen-
te o apoio do Museo 
das Peregrinacións e do 
Mosteiro de San Martiño 
Pinario, que propiciaron 
que un nutrido grupo de 
participantes puidesen 

gozar de visitas guiadas. 
Todos os participantes 
coincidiron en que estas 
citas son unha estupenda 
oportunidade para buscar 
información moi impor-
tante sobre os vehículos. 
Tamén é unha boa ocasión 
para darlle a coñecer ao pú-
blico en xeral esta bonitas 
xoias que son historia viva 
das últimas décadas.

Organizada por Compostela Monumental e o Automóbil Club de Galicia

O vehículo máis antigo exposto foi o de Cesáreo Rey, ex-xefe de Bombeiros de Santiago, que 
participou co seu Citroën 5 CV de 1924

José Ángel Blanco, xerente de Compostela Monumental, acompañado de Teresa Martínez 
xunto ao seu Seat Bocanegra

O tempo acompañou e isto axudou a aumentar a grande expectación de poder ver vehículos 
clásicos dende 1920 ata 1980 nun mesmo recinto público

As ambulancias mudaron moito dende este Seat 1500 familiar, da década de 1960, ata os 
actuais vehículos sanitarios

Daniel Blanco, director deportivo do Luís Penido Rally Team, mostrou o seu Triumph
TR6 2.4 de 1972

Manobrar cun Peugeot histórico non é nada doado, require das habilidades dun experto piloto Unha estupenda oportunidade para dar a coñecer ao público en xeral estas xoias que son historia 
viva do automóbil, como este impresionante Alfa Romeo Giulia Sprint GTA

Este Ford Modelo B (1932) ten 4.000cc e catro cilindros. Foi adquirido nun lote de oito vehículos 
polo Goberno da República Española a EEUU no ano 1932

O piloto compostelán Luís Penido participou co seu Toyota MR2 Turbo SW20 (1992) de 240cv. 
Só hai catro unidades en España

Amador Carquijeda, que é propietario de catorce Seat 600, viaxou dende Barcelona para 
asistir á Concentración cun deles

Os participantes neste evento (na foto a mesa da organización) celebraron un xantar de 
confraternidade no Hostal dos Reis Católicos

Homenaxe á Panamericana
Porsche, en co-

laboración coa 
súa división de 

Latinoamérica e con TAG 
Heuer, fabricou dous excep-
cionais vehículos baseados 
no 718 Cayman GT4 RS. Un 
deles foi desvelado a princi-
pios deste mes na Rennsport 
Reunion 7.

Porsche e TAG Heuer levan 
varias décadas colaboran-
do no ámbito dos depor-
tes de motor e dos reloxos. 
Agora, son dous exclusivos 
automóbiles os que dan 
vida ao novo proxecto “TAG 
Heuer & Porsche - Lendas 
da Panamericana”, que toma 
como base o 718 Cayman 
GT4 RS e se inspira no 550 

Coupé de 1953. Debido á súa 
construción lixeira, o seu cha-
sis excepcionalmente áxil e a 
súa sofisticada aerodinámica, 
o Cayman de serie de maior 
rendemento presenta simili-
tudes co lendario vehículo de 
carreiras.

Un e outro se construí-
ron no taller de Porsche 
Exclusive Manufaktur en 
Stuttgart-Zuffenhausen. O 
proxecto contou coa colabo-
ración de Style Porsche, o ar-
quivo da empresa, Porsche 
Latinoamérica e TAG Heuer. 
Os expertos de Porsche 
Exclusive Manufaktur per-
sonalizan deportivos únicos 
mediante procesos artesa-
nais, con grande atención ao 

detalle. Como parte da 
súa estratexia de cocrea-
ción, Porsche reinterpreta 
así o seu lendario programa 

Sonderwunsch de finais dos 
anos 70, que lle permite dese-
ñar automóbiles exclusivos 
por encarga dos clientes.

O Valkyrie participará nas 24 Horas de Le Mans de 2025
A versión proto-

tipo do hypercar 
definitivo, o Aston 

Martin Valkyrie, afrontará o 
desafío para o que foi creado 
e loitará pola vitoria absolu-
ta nas 24 Horas de Le Mans a 
partir de 2025.

O Valkyrie, con chasis de fi-
bra de carbono optimizado 
para a competición, utiliza-
rá unha versión modificada 
do sensacional motor V12 
atmosférico de 6,5 litros fa-
bricado por Cosworth, que 
de serie alcanza 11.000 rpm 

e desenvolve máis de 1.000 
cabalos. A unidade de poten-
cia será axustada e adapta-
da aos requisitos do Balance 
of Performance da categoría 
Hypercar, e será desenvolvi-
da para soportar os rigores 
da competición de resisten-
cia de alto nivel. Do mesmo 
xeito que sucede co Valkyrie 
AMR Prol creado para circuí-
to, o sistema híbrido eléctri-
co que incorpora o Valkyrie 
de rúa non está presente no 
coche de competición. Unha 
vez homologado, o equipo 

Heart of Racing liderará os 
programas de Aston Martin 
tanto no WEC como no IMSA. 
O Valkyrie converterase no 

primeiro hypercar de pura 
raza que participa nos dous 
campionatos.

Nova imaxe para o DS E-Tense FE23
DS Automobiles e 

Penske Autosport 
presentaron a 

nova imaxe do DS E-Tense 
FE23 para a 10ª tempada 
do Campionato do Mundo 
ABB FIA de Fórmula E.

Este ano, o rechamante 
monopraza da categoría 
eléctrica 100% é máis bri-
llante, elegante e máis visi-
ble investindo as súas cores 
dourada e negra. Como re-
sultado, o DS E-Tense FE23 
loce agora un cegador as-
pecto dourado no fron-
tal, as pontellas laterais e 
o halo.

Equipado co mesmo gru-
po motriz da 9ª tempada 

(xa que todos os propul-
sores están homologados 
para dous anos), este mo-
nopraza con nova imaxe 
mantense fiel ao esquema 
de cores tradicionais da 
marca francesa e ao espíri-
to do equipo.

A primeira carreira da 
10ª tempada terá lugar en 

Ciudad de México o 13 de 
xaneiro de 2024.

Cifras clave dende que DS 
Automobiles participa na 
Fórmula E:

• 105 carreiras

• 4 títulos
• 16 vitorias
• 47 podios
• 22 pole positions

Rali Rías Altas Histórico
A recta final da tempa-

da do 2023 no Campionato 
de España de Ralis para 
Vehículos Históricos come-
zou coa disputa da súa penúl-
tima proba puntuable os días 
29 e 30 de setembro no rali 
Rías Altas Histórico. A compe-
tición coruñesa celebrouse ao 
longo de dúas calorosas xor-
nadas, con ceos despexados e 
altas temperaturas que enga-
diron un factor adicional de 
dificultade ao esixente perco-
rrido, que este ano presenta-
ba importantes novidades 
respecto ao utilizado en edi-
cións anteriores, coa inclusión 

dun novo treito e cambios no 
trazado dos outros tres.

Nas categorías de 
Velocidade do CERVH os 
vencedores en 'Pre 2000' 
foron os galegos Fernando 
Rico e Miguel Peña, cun 
BMW M3, en 'Pre 90' os as-
turianos Miguel Ángel 
García e Mónica López, cun 
Volkswagen Golf, e en 'Pre 
81' os canarios Carlos Padilla 
e Patricia Procopio, cun Ford 
Escort MKII. Todos eles fo-
ron superados na táboa de 
tempos polos vencedores 
no Trofeo 'Classic Siluetas', 
Álvaro Muñiz e Néstor Casal, 

gañadores co Porsche 911 
Carrera de YaCar. Na Copa 
de España 'Classic' o triun-
fo adxudicáronllo os astu-
rianos José Ramón Campos 
e Alfredo Álvarez, cun BMW 
323. En Regularidade Sport, 

os mallorquinos Jaime e 
Enrique Carbonell impu-
xeron o seu Ford Sierra 
Cosworth e en Regularidade 
a vitoria foi para o madrileño 
Darío José García e o vasco 
Emilio Pascual con BMW 325. 

O Ralicrós de Carballo non se celebrará este ano
A proba prevista en Carballo 

o 11 e 12 de novembro non 
se celebrará este ano. Tras 
constatar a imposibilidade 
de completar as obras de 
adecuación do circuíto para 
acoller competicións de 
Ralicrós, tomouse esta deci-
sión de común acordo entre 
a Real Federación Española 
de Automobilismo e o Club 
Rali Coruña, organizador do 

CERX Ralicrós de Carballo, 
entidades que seguen tra-
ballando para que o RX che-
gue á localidade coruñesa o 
vindeiro ano.

Ernesto Rumbo (Presidente-
Club Rali Coruña): “A pesar 
dos esforzos realizados polo 
Concello de Carballo e por 
este organizador, na pre-
sente tempada 2023 non 
vai ser posible que o circuíto 

municipal se incorpore ao 
CERX, como era a intención 
da RFEDA dentro do gran 

traballo que está a realizar 
no seu programa de implan-
tación do Campionato.”

Eco Rali Repsol de Madrid 2023
O próximo 10 de novembro 

arrincará o Eco Rali Repsol de 
Madrid, que este ano cele-
bra a súa 3ª edición. Durante 
tres días os participantes 
percorrerán numerosos mu-
nicipios da Comunidade de 
Madrid para ofrecer a imaxe 
máis completa da xeografía 
madrileña.

O Eco Rali Repsol de Madrid 
terá o seu centro de opera-
cións no Recinto Feiral de 
Alcobendas, que será onde 

se situará a infraestrutura de 
recarga da proba e o propio 
Parque Pechado da competi-
ción. Dende aí, os participan-
tes partirán para disputar a 
etapa que conforma o perco-
rrido desta edición, que con-
tará con algo máis de 310 km. 
Ademais da localidade alco-
beldense, os equipos visitarán 
preto de 30 concellos diferen-
tes da comunidade autóno-
ma. A proba contará con tres 
días de duración. Durante a 

primeira xornada realizaran-
se as verificacións adminis-
trativas e técnicas, así como a 
cerimonia de saída dos parti-
cipantes; na segunda xorna-
da, os equipos afrontarán os 
cinco treitos de regularidade 

programados pola organiza-
ción; e finalmente, durante a 
mañá do domingo, levaran-
se a cabo as desconexións 
e as reposicións finais, ade-
mais da entrega de trofeos 
aos gañadores.

Rúa do Cruceiro, 99. Santiago de Compostela
 Tel. 981 935 410 - www.bonavalcar.com

BONAVAL CAR

Nuevo MG HS por

24.440€
Olvídate de todas las preocupaciones y relájate al volante del
nuevo MG HS, un SUV familiar totalmente rediseñado para
aquellos que buscan elegancia y lo último en tecnología. 

*

 * PVP válido para Península y Baleares válido hasta el 30/10/2023 para para la versión MG HS 1.5 MT Comfort con pintura Brighton Blue. El precio incluye
promociones de la marca y descuento a ligado en financiación, sujeto a aprobación por Santander Consumer Finance (SCF). Regalo de 1 año de seguro a todo
riesgo con franquicia de 150€ ligado a aprobación de la financiación con SCF, acudiendo a nuestra red de concesionarios MG. El precio incluye impuestos vigentes y
transporte. No incluye gastos de matriculación ni gastos de pre-entrega. Equipamiento y colores sujetos a disponibilidad. El modelo visualizado puede no coincidir
con el ofertado.


